JOELE

Porofete Joele juju-ticnere dan & binan boc mi manangopenen. Papia-ticnao iirec
dan moc mi garenkekicne fokac. Mamac-ticnere 3zane mocjaha mufuakicne. E
jahacnere ine mac 3inuc sawa manangopenen: E Judapic jage Babilon maregko
kapacwaruonec risierd Judaia .marenko juhapie juwec erd gie-ticne bawec. Ehuc
taha ufupko taha bapa gic janere guruo juhuc porofete danticne Wofunte micte
muhuc juwec. Damen ira Judanic gacne jane maren gacnao sinsan qara juhapie
gacne jape sawa maren-jenicko risiera taha .ufun & Jerusalem haere qanasac
heqarera bambin.

Joele papia-ticne i piticne sawa, erd bafauckepene dakane piic piic jajahec
fuakac. Moc i gan 1 - gan 2:27, & moc ine gan 2:28 - gan 3.

Gan 1-gan 2:27 irec mannao hapiczi fuard rand monzan wiac sasawa
nanzanne-fareocmu irec upsawag a findandan fokac. Porofete e irec maname
Wofunte damen sakore sasac ewec, irec man babarisie bafuaninte & man
babarisie homban neninte, era wac sowa jujure dan i mamac jazahuc esoc
qafen ejarewec.

Gan 2:28 - gan 3 ira babapiante findandan fokac. Hapic wiac omaeme Wofunzi
Israe npicguru mocwac maic-jopahuc Maro-ticne jare-fareocmu irec findandan
hacne. Wofun damen séako-ticne i gicguru gacne japere okac damen eocmu,
nifec ine damen ira Wofunzi Judanic ehamo-jareme eri garawen a4 babapian-
-ticne fua tacneocmu.

Hapic repicne jane wiac nanane sipiricke-farembin
1 Wofunte dan Petuere noké Joele erao fuawec 3ine hacne.

2f)icranga none mananin,
a nic nokac sasawa none hazec rae-farenin!
Wiac 3i fuawec igucne nonere damenko,
me mamacfac-nenic janere damenko moc fuawec me?
*None irec binap naru motecfac-nenic bajarenzepien,
eme jane nosafac-nenic jazanzepien,
a nosafac-nenic jane apafac-nenic binan ijaha bajarenzepien wac.

“Hapic repicne jane fisira
wiac nanane gacne nahuc gacne na batiric epie fowec,
i hapic agofac-jenic jane arecne arecne fisira :
naraku namiziembin.
sWain opa qaricne nowac rokicnere
amban na aren eengopien none
mana qaqarera kio owa enin.

s Rasi tapiri sdkohec & wowosene tamiric
jane maren-nane ima banipte ware fisimbin, .
micsiec-jenic i laiogte micsiec inucne,
1263



i:6 JOELE

/,l/

/
/4

Hapic repicne

& laion nokacnere miczara irec sac.
7 Jape waipn gizec-nane ima bambin,
& jambojac-nane sipirickembin,
ehuc sahacne nahockepie ganqan fua-farewec.

®Jone nokac zenon moc nicbine-ticne hamome
maten gonankerd kio mamakuc eekac
irec sac kio mamakuc enzepien.
®Taha bazire wiac & wainzi taha bazi rarae
i Wofunte ufupko omae-farewec,
eme taha bapa, Wofunte kigan qaga hacne,
jane busaqoc manahuc junpgopien.
'*Giegan wiac ima bafarekicne,
irec marenzi makuc bakac;
padi jacgon wiac sipirickekicne,
a wain jacne hamo qanac ewec,
& oliwa jaczi ururucke-farewec.

"' Gieo wiac farine arictac efarewecte he sarac eengopien
none padi a jacgon basahuc bipic tatara enarezejec,
a wain gie rune none kio owa enzepien.
'?Wain gizecne i hamo qanpac ewec,
jambojaczi ururuckewec,
hamen faric & nemuja erad jac wiac gacne sasawa
i hamo qanac efarembin hacne.
Ehame pic 3eri bubian-jeniczi hetikieme
ki busagoc fuawec.

20 taha bapa, none maten qonankera kio mamakuc enin,
a alatao gie baengopien none kio owa enin.-
O Anutu-nanere kinan qagafac,
none Anutu-nenicte ufupko taha bazi rarae,
a wainzi taha bazi i omaewecte
taha ufupko fera pafeo maten-nenichec junin.

“None nana sowa jujure damen moc mupankenzepien,
ehuc kikefun hetuman-jopanzepien.
Era micne bapa & nic pokac sasawa jane ejarepie
Wofun Anutu-genicte ufunko tumanne-farehuc
Wofun wira wawasic ecnenzepien.

s Jei, damen 3i 3aic damen!
Wofunte damen sako maickekac hacne,
ehuc tapiri rune eraonec sisipiric-ticnehec fisikac i.
s Jei, nana wiac-nanec i 3ane fai-nadnecko omaewec,
& zeri bubian i Anutu-nanecte ficko arictac ewec wac.

”Wiac ukicne sarambin i qanpa-farekac,
a nana ficne ficne rowan tacne forakac;
erd nana mariri mi fuawecte
nanafic gacne mac nehuc hericke zan efarekac.
‘* Nana-jenic omae-farewecte qowi jane owackengopien,
bulimakao jane betapkengopien,
a lama jane hamo sipiric engopien.

*O Wofun, zoczi sopac marepko qowi janere nana zafarewec,
a zocbarunzi gieo jac wiac doma rawec i zasenke-farewec,
irec gorao kio wawasic ekopac.

20 0pa zicke-farewec,

a zoczi wiac nanane 3zasenke-farewecte
kate qowi jane iguc jaha gorao kio owa engopien.

Ziopko gen ganin,
_ tiri tiki-naneo owacke saqorehuc fanankenin!

Wofunte damen sakozi biac maickekacte

Juda marente necjucfac jane qarac qarac qafarenin!
2 3oan ira hae maren gapareme dapac fuaocmu,

karorac qafonne & dapac qisiric fuaocmu hacne.
Dudubi karoraczi maren sackeekac,

irec sac rasi guru sako a tapirihec

jane tiki botan sac fuara qaratiengopien.
Wiac inucne marac jaha moc mi fuawec,

era miminzi qéric jufeninmu sac mi fuazokac wac.

33oczi wiac 3asenkeekac irec sac wiac namiziengopien,

eme rapefun-jenicko wiac tiwane moc mi fokac.
Mai-jenicko maren fokac i Eden jufu gie igucne,

a rapefun-jenicko ninin siareren fuara fokac,
jane wiac moc mi akickepgopien.

*Hawari-jepic i becasic japere hawari igucne,
& gagasac-jenic i becasic jane zikao
gasackeengopien irec sac.
*Jane 3ika keretaczi fanankeekac irec sac
fanankehuc tiki botan sac fuahuc rangopien,
& 3oczi sopac zahuc fanankeekac,
me 3ikanic guru sako jane 3ikao raninte zawiera
semuja hehuc fanagkeengopien
irec sac fanankengopien.

® Fisipie picne picne bipic-jenic tarame
weanke-farengopien. o

"Momori nic jape 3ika qaninte tarara raengopien
irec sac rangopien, :
3ikagic inucne ganasacko fera gambarankengopien.

Jane moc mi gasoriehuc
hata-jenickoa dandanne rangopien.

®Jane hatao hehetun mi ehuc
ru sac hata-jepickoa rangopien,

rasi janere tepe wiac hone-bipiehuc

fotacnera rangopien hacne.

°Jane hae sako rauckeninte z3oqac sako engopien,
erd génasacko fe gambarankera fic sac babara fepgopien,
ehuc fiuc roro inucne gaqatac katanko razingopien hacne.

* Jane fisipie marenzi qirin gakac,
& sambanzi qiqiteckekac;
mosa & 3o0an jahe gaparekopirec,
& bapin tatamaczi gakowakac.
'"Wofun e momorifac-ticne banie-jarehuc
daneme qun hawari ekac;
momoriféc-ticne jane guru dindin,
& dan rerepfacne jane tapiri sakohec. _
Jei, Wofunte damen i damen sako era damen hahawicne,
irec mozi sanankera domaocmu?

Wofunzi buuruc qajarewec

?Wofun e 3inuc mukac:
“Ajoc, none 3inuczia nana sowa juhuc
ki busaqoc erad mannenic barisie-jambankera norao risienig!
"?None busaqgoc farine manahuc mannepic bérisienin,
nagi sawa mi basuckenin.”
Wofun Anutu-nenic erao risie-jambankenin! .
E hacne aki anonoc-ticnehec & buuruc-ticnehec,
e kimben-ticne unenne a mirin-ticne qaranne,
e okac babazure macne, kin bebehere manasuhuc juekac.

“Wofun Anutu-nanec e busdqoc manahuc
manne MoC risieocmu mecne,
era ehamo-narehuc mume
padi & jacgon fuaocmu.
Inuc fuame nanac taha bazi
& wainzi taha sacne racnenanmu.

s Zion tikio gen ganin,
ehuc nana sowa jujure dan mupankenin,
era tutuman moc fuaocte zafo banin.
* Nic nokac hetuman-jopahuc bazawiec-jopanin;
ehuc nic nokac gizecne
erd naru motec kacqgene & susuonec
jane mamac ejarepie fisi-farenzepien.

A socqari jane wac tutumanko fuaré junzepien.

7" Taha bapa, Wofunte kinan qaqafac,
jane hae gangan a alata nonden-jekicko
ira kiohuc 3ipuc numunzepien:

“O Wofun, go nicfacge nage busaqoc mana-narec,

nicne nicne jane binefacge nane qaisoc-napora
gawie-narehuc zipuc mungzipinte:
‘Anutu-jenic weni?’”

18 Eme Wofun e méaren-ticnere mana mezac ehuc
nicfac-ticne janere busadgoc manawec.

' Ehuc picfac-ticne dan ziguc muhuc batikie-jarewec:

2:22

“Manangopien, no padi, wain & wokeman rae-narepe na gapec

enzepien,
era nicne nicne japere pondenko juhapie

mocwac mana wahac-nopaninte mi mana-jarepemu.

20“No faic marenkonec rasifac-nenic basuec-jopape

behec-nopard maren burocnao ranzepien;

baniengopienzi ra Hawec Hamocnao hunzepien,
a zahec jungopien jane ine

Maren Dononden Hawecko hura
hamo garec ehuc, asu finzepien,

jane wiac hahawicne enarembinte
inuc hacne ejarepemu.

2140 marente necjucfac, pone mi hawic-nopaoc,
Wofun e wiac gen bipinehec bafuawecte
bubian manahuc zeri enzepien.

22 A gowi none wac mi hawic-gopaoc,
maren burocnere sopac kecqanzi
fie rurucke-farekac hacne;

jac wiac i.handan farihec efarekac,

erd jambojac a wain gizecne jane fari rarauhec efarengopien.

1 4Zionte nic gokac, none bubian mananin,
ehuc Wofun Anutu-nenic 3eri bari ecnenin!
Eki hacne-mume ganan jaha hoe henarewec,
erd marac jaha ejujec igpuc jaha migecgac mume
hoe 30an sackoa fua-narekac.

2 v“|rgc padi babamaran fic i padizi fusucmaocmu,
erd waing 4 wokemanzi pake wiac i fusucmara gambéarinkeocmu.
s Hapic gurune gurune jane jara sac wiac-nenic namiziembin,
irec okacne bafua-parepemu;
Hapic jane hacne momorifac-nane,
i noni sorec-jopape fisi-narembin.

26 “None nana mariri fua-nareme na gapec enzepien,
ehuc Wofun Anutu-peniczi nogerao masi sako bawec
e hacne mutenkenzepien.
Ehame nicfac-nane nonerao mimi gaga mocwac mi fuazejec.
27 Jone 3inuc mana taranzepien: -
No Israe nic nonere nondenko juekopac,
Wofun no hacne Anutu-nenic,
moczi moc mi jukac.
Irec picfac-nane japerao mimi gqaga mocwac mi fuazejec.

Tiri Maro bine gajarekicne

2 “Eme juku Maro-nane nic 3engoma sacke-jarepemu,
ehame ota nokafac-npenic jane findagdan muhuc juninmu,
era nicqizecfac-nenic jane gun farine mananinmu, -
4 socqarifac-nenic jane manzi wiac 3ange furu honenipmu.
2 Era damen ira kinan qaqa nic nokacfac-nenic
Maro-nane tahac-jopapemu wac.

0 “Ehyc mupe faic sambanko & juwic marenko wiac 3ane furu fuaocmu,
soc & 30c¢ & hosac sako fuaocmu hacne. ** Wofunte damen i bipic tatarane-
hec maickeme 30anzi gapareocmu a mosazi sosoc eocmu. *? Eme Wofunte
3ane riwaseckehuc junipmu jane damern ira sisipirickonec batarac-jopa-
-farezo. Wofunzi muwec irec sacko Zion tikio & Jerusalem haeo nenezic
fuaocmu hacne; ehame Wofunzi hefarec-jopaocmu jane sasrpmcu riric-
-jopaha junipmu.

Wofunzi nicne nicne okacne bazu-jareocmu

3 “Manangopien, no damen ira Juda marenko & Jerusalem haeo 3ara
zapa fokac i barariepemu. 2Ehuc picne nicne hetuman-jopara Wo-
funpte mumutara wanenko bacjopa hupemu. Ira Israe binefac-nane janere
era dangieo réec-jopapemu. Jane nicne nicne janere nondenko batatiec-
-jopambin, ehuc maren-nane batac bambinte inuc ejarepemu. *Jane nicfac-
-nane janere erd gangec gambin, erd motec moc raepie sasec nokac ki-
tacnewec, a4 naru moc raepie wain opa kitdcneme nambin.
““Tiro 4 Sidon & Filisa maren rune none no wemo enarezo mungopien?

Wiac enarepo irec okacne bazu-nareninte mungopien me? Moc bazu-narezo
muninpmuo ine barun jaha barisie-narepe nanacne faio feocmu. *one
hacne wiac-nane furi séko, siliwa & gol i fiuc rora nemu ufug- nenicko
bafembin. ®None Juda & Jerusalem pic nokac janacne hae marenkonec
rocjopard taicko raec-jopahuc monente era Griknic qikipne-jarembin.
"Manangopien, 3i ine monente era taicko raec-jopambinkonec ejarepe risie
warenzepien, ehame no irec okacne bazu-narepe fai-nenicko fezejec. ® Ehuc
noni ota noké&fac-nenic Judanic janere meo raec-jopape fenigpmu, eme jane
nicguru moc maéren 3oricko jungopien, Sebanic hacne, janerao raec-
-jopahuc furi-jenic ronipmu, Wofunzi iguc muwec hacne.

*“Iicne nicne janere nondenko dan 3iguc musokanin:
‘Ajoc, 3ika gazore zawienin,
nic tapirihec esoc gafen ejarenin.
3ikanic 3engoma hefarec-jopapie warenzepier.
'*None kinon-nenic batikiepie zika fuazejec
& sage-neniczi damu ezejec;
ehame nic dodocnezi 3iguc muzejec:
“No nic gac momori jukopac.”
"' Dic rarec rarec jurangopien none
barun jaha fisi-farera wanepko tumannenin.’”

O Wofun, go momorifacge jowac-iopatec
ijaha wahan3zepien.

'? Wofunzi keczinuc muwec:
“Nicne nicne jane faharera
Wofunte mumutara wanenko fisinzepien,
eme no ira hacne npicguru rarec rarec jurangopien
janere dan mutarapemu.
*Qa roro damen maickekacte sage mictara ronin,
a4 wain handan katapazi fusucmakacte
fe ate pisickenin.
Hehesic-jenic ‘bocjaha
izi hae maren sacke-farekac hacne.”

"*Wofunte damen maickekacte mumutara wanenko
nic guru dindinzi guru sako fisingopien.
'*Mosa & z0an jahe gaparekopirec,
erd béapin tatamaczi gakowakac.

Wofunzi Judanic ehamo-jareocmu

"*Wofun e Ziogko owackeocmu,
a4 marac fanan-ticne Jerusalem haeo fuame
sambéan & maren jahe qigiteckenicmu,
ehame Wofun e Israe gurufac-ticne
janere dapen a huec sanan eocmu.

'"*“lpuc fuame zinuc mana taranzepien:

No Wofun Anutu-penic jukopac,

ehuc Ziopko tiri tiki-naneo nec juc eekopac.
Eme Jerusalem i tiri hae erad neha

nic jabanezi mocwéc sicne fotac mi enzepien.-

1s“Eme damen ira wain mariri séko fuaocmu,
era bulimakao jane maren facne sacke-farenipmu.
Juda maregko opawac forakac
ira opa fifisine era foocmu,
era Wofunte ufugkonec opé 3ane moc fisihuc
Sitim wanen bagunuckeocmu.

199 Ajgita pic jane Judanic janerao sindan bafuahuc
maren-jenicko nic bahacmac janere soc honkembinte
maren-jenic i tuhutac fuazejec,
a Edom maren i ninin siareren fuara fozejec.
20 Jyda maren & Jerusalem hae ira ine
pic jane miminzi qaric jurahuc junzepien.
21 Soc honkembin jane moc mi akic-jopahuc
kigjenic batarapemu,
Wofurn no Ziogko nec juc eekopac hacne.”

